Мәжіліс депутаты Қуаныш Сұлтанов Алматы облысында

Қазақстан Республикасы Парламенті Мәжілісінің депутаты, «Нұр Отан» ХДП фракциясының мүшесі Қуаныш Сұлтанов өңірлерге сапар аясында үстіміздегі жылдың 9-12 шілде аралығында Алматы облысында болып, облыс сайлаушылармен кездесті.
Сапар барысында Қуаныш Сұлтанов Талдықорған қаласындағы 1200 орындық мектеп құрылысы нысанында болды. Құрылыс басшысы мектеп құрылысы барлық талаптарға сай жүргізіліп жатқанын, сыныптар заманауи техникалармен жабдықталатынын, барлық жұмыстарды жаңа оқу жылына дейін бітетіндігін айтты. Және де депутат  жергілікті бюджет есебінен салынған екі қабатты Неке сарайы және 4,5 мың шаршы метрді алып жатқан Көрме кешенімен танысты.

 Сонымен қатар, депутат Ақсу ауданы, Жансүгіров кентіндегі «Ақсу қант» зауытында болды. Қазіргі кезде зауыт модернизацияның бірінші кезеңін өтіп, қант қызылшасын өңдеу қуаты 150 мың тоннаға жетті. 10 жылдан аса уақыт тоқтап тұрып қайта қосылған зауыт тек Ақсу ауданы емес, көрші Алакөл, Сарқан аудандарының тұрғындарына да кәсіп болды. Зауыт кешенінен кейін депутат Сарқан ауданы ардагерлерімен, ауыл тұрғындарымен, активімен кездесіп, сұрақтарына жауап беріп, мемлекетімізде жүзеге асырылып жатқан жаңа әлеуметтік бағдарламалар жайлы айтып берді. 

Сапар аясында депутат Алакөл ауданында да болды. Соңғы жылдары ауданда туризм жақсы дамып, аудан көркейіп келеді. Елбасы ішкі туризмнің дамуы үшін осындай аудандардың инфрақұрылымын дамытудың қажеттілігі туралы үнемі айтып, нақты тапсырмалар беріп келеді. Қуаныш Сұлтанов осы орайда Үшарал қаласында соғылған жаңа әуежай мен «Нұрлы жер» бағдарламасы аясында соғылып жатқан 60 пәтерлі тұрғын үй құрылысында болып, «Тарлан» дене шынықтыру-сауықтыру кешенін, «Болашақ бастау» балық зауытын, «Нусипов и К» шаруа қожалығын аралап, ұжымдарымен кездесіп, нысандардың жұмыс барысымен танысты. Кездесулер кезінде Қуаныш Сұлтанов ел экономикасының дамып, әлеуетінің жақсаруы үшін Елбасының бастамашылдығымен жүзеге асырылып жатқан бағдарламалар, соның ішінді «Президенттің бес әлеуметтік бастамасы» туралы, осы бағдарламаларды жүзеге асыру үшін Үкіметпен бірігіп Парламенттің атқарып жатқан жұмысы жайлы жан-жақты айтып, тұрғындардың мазалап жатқан сұрақтарына жауап берді.
